
GOUVÈNÈ CUOMO ANONSE KÈK NOMINASYON 

Leecia Eve Jwenn Nominasyon kòm Sekretè-Adjwen pou Devlopman Ekonomik;  
Gil Quiniones Jwenn Rekòmandasyon pou Vin Prezidan ak Direktè Jeneral Otorite  

Enèji New York. 

Jodi a, Gouvènè Andrew M. Cuomo te anonse nominasyon Leecia Eve kòm Sekretè-Adjwen pou 
Devlopman Ekonomik, epi li te kòmande Gil Quiniones pou vin Prezidan ak Direktè Jeneral 
Otorite Enèji New York (New York Power Authority - NYPA). 

Gouvènè Cuomo di konsa, “Devlopman ekonomik ak kreyasyon djòb vin priyorite prensipal 
mwen depi mwen te pran fonksyon an, epitou Leecia se pi bon kandida pou kontinye fè New 
York retounen sou chimen pwosperite.  Tout kalifikasyon li genyen yo ak kantite ane li pase nan 
sèvis piblik la fè li espesyalman apwopriye pou pozisyon sa a. Ansanm avèk ekip ESD a, mwen 
sèten Leecia pral jwe yon wòl prensipal nan kreye djòb ak devlope ekonomi eta nou. Se yon 
moman enpòtan pou New York, epi mwen pa ka tann pou travay avèk Leecia.” 

Gouvènè Cuomo di ankò, “Li se yon fonksyonè piblik devwe ki konnen chak aspè Otorite Enèji- 
depi nan liy kouran elektrik yo pou rive nan posiblite ekstrawòdinè pou eksplwate resous enèji 
New York pou sipòte devlopman ekonomik ak kreyasyon djòb.  Answit, Gill pral asire NYPA ap 
kontinye chèche mwayen pou fè eta nou an vin pi efikas nan enèji.” 

Leecia Eve di konsa, “Nan moman lè Gouvènè Cuomo te fè rekonstwiksyon ekonomi eta nou vin 
youn nan priyorite prensipal yo, mwen onore poutèt nominasyon mwen nan pozisyon Sekretè-
Adjwen pou Devlopman Ekonomik. Nou te fè anpil pwogrè pou chanje chimen ekonomik eta a 
pandan mwen te nan ESD, epitou mwen pa ka tann pou kontinye travay nou ansanm pou envesti 
nan eta a, pou kreye djòb, epitou pou fè New York vin Eta Lanpi a yon fwa ankò.” 

Gil C. Quiniones di konsa, “Lè mwen fè te pati ekip Otorite Enèji New York pandan kèk dènye 
ane yo, se te yon epòk ankourajman ak reyalizasyon. Mwen di Gouvènè Cuomo mèsi poutèt li 
lonmen mwen pou kokennchenn pozisyon sa a nan otorite a, epitou ansanm nou pral kontinye 
ofri pi bon sèvis deklas ak enpòtan pou Nouyòkè yo toupatou nan eta a.”  

Leecia Eve t ap travay pa twò lontan kòm Vis-Prezidan Direktè ak Avoka-Konsèy pou 
Devlopman Eta Lanpi a (ESD), ajans prensipal pou devlopman ekonomik pou Eta New York.  
Anvan li te antre nan ESD, li te Vis-Prezidan pou Policy of the No Limits Foundation, yon 
òganizasyon non-komèsyal ki baze nan Washington, DC k ap fè pwomosyon pou kesyon 
ekonomik lokal ak aletranje, epitou k ap sipòte transfòmasyon politik etranje ameriken toupatou 

sou latè, tankou avansman dwa fanm yo.  Li te pran lapawòl toupatou nan peyi a konsènan 
nesesite pou abòde kriz chomaj jèn moun yo, epitou pou envesti nan enfrastrikti nasyon an pou 
amelyore konpetisyon ekonomik, epitou pou kreye djòb. 

Ant ane 2007 ak 2008, Madam Eve se te yon Konseye Jeneral sou Politik pou Hillary Clinton 
pou kanpay prezidansyèl yo.  Anvan sa, Madam Eve t ap travay kòm Konseye Sena a ak 
Konseye Sekirite Teritwa pou Senatè Clinton ant ane 2001 ak 2005.  Anvan li te antre nan 
fonksyon Senatè Clinton, Madam Eve te pratike dwa pandan senk (5) ane nan Hodgson Russ, pi 
gwo kabinè avoka Western New York, kote li te vini annapre premye patnè ekite jeneral afriken-
ameriken nan istwa kabinè avoka a.  Nan ane 1995, Madam Eve t ap travay kòm Konseye pou 
Senatè Joseph R. Biden Jr., answit li te vin manm Komite Jidisyè Sena Etazini an, pou konseye 
Baden sou lwa sou imigrasyon, lwa sou byen entèlektyèl, lwa sou tit ak antitwòs. Ant ane 1992 
ak 1995, Madam Eve te yon asosye nan Covington & Burling.  Apre li te fin gradye nan 
Harvard, Madam Eve t ap travay kòm grefye tribinal pou Jij Fritz W. Alexander II nan Koudapèl 
Eta New York, premye Afriken-Ameriken ki te jwenn nominasyon li nan yon manda konplè nan 
pi gwo jiridiksyon Eta a. Madam Eve te gradye nan Smith College nan ane 1986 avèk yon A.B. 
Nan Etid Gouvènman ak Afwo-Ameriken.  Li te pran J.D. li ak yon Metriz nan nivo 
Administrasyon Piblik nan ane 1990 nan Harvard University. Madam Eve se manm St. Philip's 
Episcopal Church pandan lontan nan Buffalo.  Li t ap travay nan konsèy administrasyon Greater 
Buffalo Chapter Lakwa-Wouj Ameriken, Buffalo Philharmonic Orchestra, ak Botanical Gardens 
Society Konte Buffalo ak Konte Erie.  Li se yon ansyen Vis-Prezidan Minority Bar Association 
of Western New York, epitou li se yon manm Buffalo Chapter nan The LINKS Incorporated ak 
Alpha Kappa Alpha Sorority.  

Gouvènè Cuomo te anonse rekòmandasyon li tou pou Gil C. Quiniones travay kòm Prezidan ak 
Direktè Jeneral Otorite Enèji New York (NYPA). 

Gil C. Quiniones ap travay kounye a kòm prezidan pwovizwa ak Direktè Jeneral Otorite Enèji 
New York, pi gwo konpayi kouran elektrik leta ki nan peyi a. Li te direktè eksplwatasyon depi 
mwa jen 2008. 

Antan Direktè Eksplwatasyon, Mesye Quiniones te responsab pou jere ak kontwole aktivite 
Otorite Enèji toulejou, ki posede ak opere 17 santral elektrik ak plis pase 1400 mil-sikui liy 
transmisyon nan plizyè kote nan Eta New York.  Li sipèvize operasyon nan zòn sa yo kòm 
pwodiksyon ak transmisyon enèji; devlopman pwojè ak otorizasyon eksplwatasyon; konfòmite 
nan règleman; maketing enèji ak devlopman ekonomik; epitou sèvis jeneral ak administrasyon. 

Quiniones se yon manm Konsèy Administrasyon Electric Power Research Institute (Enstiti 
Rechèch sou Enèji Elektrik), ki se yon òganizasyon entènasyonal pou rechèch ak devlopman.  Li 
aktif tou nan zafè òganizasyon nasyonal enèji piblik, kote l ap travay nan Komite Direktè Gran 
Konsèy Enèji Piblik, epitou kòm reprezantan prensipal Otorite Enèji pou Asosyasyon Enèji 
Piblik Ameriken. 

Anvan Quiniones te antre nan ekip Otorite Enèji a nan mwa oktòb 2007 kòm vis-prezidan 
egzekitif maketing enèji ak afè jeneral, li te travay pandan plis pase katran kòm vis-prezidan 
direktè ak telekominikasyon pou Sosyete Devlopman Ekonomik New York.  Nan fonksyon sa a, 

li te chèf konsiltan sou kesyon politik enèji, epitou li te kreye ak dirije Gwoup Travay Enèji 
Majistra Michael R., yon gwoup piblik-prive ki te devlope yon estrateji konplè pou satisfè fiti 
bezwen enèji, epitou li te ede prepare aksyon ki asosye avèk enèji nan PlaNYC, plan dirabilite vil 
la alontèm.  Li te reprezante minisipalite vil la nan Gwoup Travay sou Enèji Renouvlab  
Gouvènè Adjwen  David A. Peterson, epitou li te Prezidan Sou-komite gwoup la pou 
Pwodiksyon Distribiye. 

Epitou pandan fonksyon li nan EDC, Quiniones te ko-prezidan Gwoup Travay 
Telekominikasyon Vil New York, ak ko-prezidan Gwoup Konsiltatif Politik Telekominikasyon.  
Anvan sa, li t ap travay nan Consolidated Edison, epi li te youn nan kat (4) ko-fondatè Con 
Edison Solutions, konpayi sèvis enèji ki pa sou kontwòl leta. 

Quiniones te resevwa yon Diplòm Inivèsitè nan nivo Syans (B.S.) nan jeni mekanik nan De La 
Salle University nan Manila, epi li te swiv kou gradyasyon nan jesyon jeni ak nan jesyon 
teknoloji nan Stevens Institute of Technology ki nan Hoboken, N.J.  Li te patisipe tou nan 
pwogram edikasyon egzekitif nan Columbia University Business School. 

